
INFITTXU L-IRDOSS TAHT IL-MANT TA’ MARIJA

Ahna u dehlin mill-bieb il-kbir tas-Santwarju Ta’ Pinu hemm ix-xbieha fil-muzajk ta’ Marija
li ged taghtina lil Gesti — idejha huma bhal targiet b’Gesti niezel minnhom f’direzzjoni lejna.
Fil-Lvant din ix-xbieha hija maghrufa bhala Synkatabasis (Alla li jinzel). Interessanti li f’din
l-ikona Gesti ghandu idu mgabbda mal-mant ta’ Ommu. Meta jikkummentaw dwar din ix-
xbieha, il-monaci Russi jghidulna li meta fil-hajja spiritwali taghna jkollna 1-maltemp, huwa
importanti li nfittxu kenn taht il-mant ta’ Marija: “Taht il-harsien tieghek nistkennu, Omm
Qaddisa ta’ Alla”.

Nirrakkomandalkom biex matul din is-Sena Marjana nfittxu nagbdu mal-mant ta’ Marija —
infittxu l-irdoss taht il-kappa materna taghha — ghax l-imhabba u 1-ghozza li taf toffrilna din
il-mara jizbqu kull tip ta’ serhan u farag li tista’ taghtina xi mara jew hlejqa ohra! Imhaxknin
maghha, Marija ddewwagna t-tjubija u I-hlewwa ta’ Gestl.

Imma fil-bidu ta’ dan 1-Avvent, l-ewwel tappa liturgika f’din is-Sena Marjana, inhoss li
ghandi nheggigkom biex bil-ministeru taghkom, partikularment bhala konfessuri, tistinkaw
biex meta tiltagghu ma’ dawk li huma mghobbija bit-toqol tad-dnub, iddahhluhom taht il-
mant ta’ Marija. Marija hija Omm Alla li jahfer, hija dik li ged taghtina lil Gest li fuq is-salib
semghetu jitlob lil Missieru: “Ahfrilhom”, u ghalhekk nistghu nghidu li hija “Omm il-
Mahfra”! Fil-fatt, dwar Marija, Sant’Anselmu minn Canterbury jikteb: “Ma hemmx
rikonciljazzjoni ohra jekk mhux dik li wellidt int u bqgajt vergni”. Il-Papa San Gwanni Pawlu
II jghidilna i “Marija hija dik 1i b’mod tassew tal-ghageb, b’mod li ma hemmx iehor bhalu,
gharfet x’inhi I-hniena; fl-istess waqt, b’mod tassew specjali, permezz tas-sagrifi¢¢ju ta’
qalbha seta’ jsehh it-tishib taghha fir-rivelazzjoni tal-hniena ta’ Alla. Dan is-sagrifi¢¢ju ta’
galbha hu marbut b’rabta liema bhalha mas-sagrifi¢¢ju ta’ Binha fuq is-Salib, li fejnu gqaghdet
fuq il-Kalvarju... Bhal Marija, Omm l-Imsallab, hadd ma garrab il-misteru tas-Salib, jigifieri
I-ghaqda tal-gustizzja ta’ Alla, 1i tizboq kollox, mal-imhabba tieghu tal-ghageb: ‘il-
bewsa’ moghtija lill-gustizzja mill-hniena” (Dives in misericordia, 9).

Nirrakkomanda biex fil-kuntatti personali li jkollna, fil-predikazzjoni, fl-akkumpanjament tal-
kuxjenzi u fl-istess celebrazzjoni tas-sagrament tal-qrar, inwaqqghu kliemna fuq Marija,
inheggu lill-Insara biex jiggranfaw mal-mant ta’ Marija, ghax Marija hija Refugium
peccatorum — Kenn tal-midinbin. Biex nixtarru t-tifsira ta’ dan it-titlu li sa mill-antik il-
Kanisja taghti lil Marija, nagsam maghkom ftit hsibijiet ta’ San Alfons Maria de Liguori.

“Meta Alla halaq id-dinja, huwa ghamel zewgt idwal kbar: wiehed kbir biex jixghel il-jum u
dak icken biex jixghel il-lejl. Id-dawl il-kbir huwa Kristu li fid-dawl tieghu jghixu dawk li
huma fil-grazzja; il-qamar huwa xbieha tal-Madonna li permezz taghha jir¢ievu d-dawl il-
midinbin li jinsabu fil-lejl tad-dnub. Ghalhekk il-Papa Innocenz III jghid li jekk xi hadd
iddizgrazzjat jaqa’ fil-lejl tal-htija, ha jhares lejn il-Qamar u jsejjah lil Marija!”.

Fil-Lhudija kien hemm bliet li joffru refugju fejn l-imqarbin kienu jsibu kenn u jehilsu mill-
kastigi jew pwieni (ara Goz 20). Illum belt wahda baqa’ tezisti: Marija — “hwejjeg sbieh
jinghadu dwarek, o Belt ta’ Alla”. Jekk fil-faccata tal-Knisja tal-Lunzjata hemm irhama li



tghid “non gode I’immunita ecclesiastica”, hawnhekk ghandna “belt” li ghadha u tibga’
tgawdi l-immunita divina! Ghax taht il-mant ta’ Marija l-midinbin kollha kemm ahna nsibu 1-
amnestija. Fil-fatt, San Gwann Damaxxenu jqgieghed fuq fomm Marija dan il-kliem: “Jien il-
belt tal-kenn ghal dawk kollha li jigu ghandi”.

Is-Santi Padri jghidu li bizzejjed immorru ghandha. Min ikollu x-xorti li jidhol f’din il-belt,
biex isalva ma jkollux bzonn li jogghod jakkuza lilu nnifsu. “Ha ningabru u nidhlu fil-belt
armata u ninghalqu fis-skiet” (Ger 8:14). San Albertu 1-Kbir jghid li din il-belt hija Marija,
moghnija bil-grazzja u I-glorja. Ghaliex nistghu nibgghu siekta? Ghax billi I-midneb ma
jkollux il-kuragg li jitlob il-mahfra lil Alla li hu jkun wegga’, allura bizzejjed li jkun dahal, u
Marija titkellem u titlob f’ismu. Santu Wistin jikteb li Marija hija 1-unika tama tal-midinbin.
U San Efrem, wara li jsejhilha “avukata tal-midinbin”, isellmilha bhala “refugju u azil tal-
midneb”... “fik biss nistghu insibu helsien”. San Bazilju jghallem li meta tana lil Marija, Alla
fetah sptar pubbliku fejn jistghu jfittxu fejgan b’xejn il-morda u I-fogra kollha.

Gheziez huti fil-presbiterat, ma nhallux dawn il-veritajiet dwar Marija, Omm il-mahfra,
jaharbulna! Inhoss li huma “ritratti” ta’ Ommna mizmuma fl-arkivju li ghandna bzonn
nagsmuhom mad-dinja kontemporanja. Huma insights teologici sbieh li jaghmlu 1-qalb lilna,
kemm bhala penitenti u kemm bhala konfessuri; imma fuq kollox isahhuna fil-konvinzjoni li
ma nistghux nimxu minghajr -Omm (EG, 285). Bhax-xbieha li hemm fuq il-bieb ta’ Ta Pinu,
Gesll jinzel mis-Sema minn idejn Marija! U I-bniedem jitla’ ghand Alla wkoll minn idejn
Marija.

Ghalhekk nirrakkomanda li fil-konfessjonarji titqieghed xbieha ta’ Marija biex niftakru fil-
prezenza taghha, ma ninsewx insemmuha mal-penitenti, u nitolbuha tieqaf maghna fil-
process tar-rikonciljazzjoni. Tkun haga xierga jekk matul din is-Sena ddedikata lill-Madonna,
meta naghtu l-penitenza jew tewba fil-qrar, nikkunsidraw li nheggu devozzjonijiet Marjani
varji.



